
Abstract: Most of the young people 

become members of such organizations 

because there are more opportunities to solve 

problems in any area of society in non-

governmental non-profit organizations. If entry 

into professional activity in the government 

structures of the state requires young people to 

develop experience, knowledge and skills over 

a certain period of time, such experience is not 

required to become a member of public 

associations, but only interest is enough to 

become a member of them. 

Аннотация: Жамиятнинг бирон-бир 

соҳасидаги муаммоларни бартараф этиш 

имконияти кўпроқ нодавлат нотижорат 

ташкилотларида мавжуд бўлганлиги 

туфайли кўпчилик  ёшлар шу каби 

ташкилотларга аъзо бўлиб киришади. 

Давлатнинг бошқарув тузилмаларида 

профессионал фаолиятга кириш ёшлардан 

маълум бир вақт ичидаги шаклланадиган 

тажриба, билим ва кўникмаларни талаб 

қилса, жамоат бирлашмаларига аъзо бўлиб 

кириш учун бу каби тажриба талаб 

этилмайди, балки уларга аъзо бўлиш учун 

фақат қизиқишнинг ўзи етарлидир. 

О СТАТЬ Е  

Ключевые слова: социальная защита, 

занятость, знания, инновации, профессия. 

Аннотация: в связи с тем, что в 

некоммерческих организациях больше 

возможностей для преодоления проблем в 

любой сфере жизни общества, большинство 

молодых людей становятся членами 

подобных организаций. Вступление в 

профессиональную деятельность в 

структурах управления государством 

требует опыта, знаний и навыков, которые 

формируются у молодых людей в течение 

определенного периода времени, для того, 

чтобы стать членом общественных 

объединений, такой опыт не требуется, но 

достаточно просто быть заинтересованным в 

присоединении к ним. 

KIRISH 

Бугунги кунда ёшлар бандлиги - бу давлат  аҳамиятга молик масала бўлиб, чунки 

айнан ёшлар мамлакат кадрлар салоҳиятини ташкил қилади. Ўзбекистонда мактаб 

битирувчилари бандлигини таъминлаш масаласига алоҳида эътибор қаратилмоқда. 

Битирувчилар мактабни тамомлаб, олий ўқув юртида ўқиши ёки касб-ҳунар эгаллаб, бирор 

юмуш билан банд бўлиши, бекор қолмаслиги керак. Бу нафақат ёшлар бандлигини 

таъминлашга, балки мустақил даромад ҳамда ҳаётда ўз ўринларини топишларига ёрдам 

беради. Бунинг учун Ўзбекистон Республикаси Президентининг Ўзбекистон Республикаси 

халқ таълими тизимини 2030 йилгача ривожлантириш концепциясини тасдиқлаш 

тўғрисида” ПФ-5712-сонли фармонида белгиланган  вазифалардан  бири  келажакда 

мамлакатда мавжуд бўлган ва янги  меҳнат шаклларини ривожлантириш, таълим 

муассасалари битирувчилари ва ёшларнинг замонавий касб-ҳунар эгаллашлари учун 

шароитлар яратиш ҳамда қўллаб-қувватлаш, шунингдек, уларнинг ҳар томонлама етук 

малакали мутахассис бўлиб етишишларини таъминлаш мақсад қилинган. 

АСОСИЙ ҚИСМ 

Меҳнат бозорининг замонавий эҳтиёжларига мувофиқ узлуксиз таълим тизимини 

такомиллаштириш ва юқори малакали кадрлар тайёрлаш, таълим хизматларининг 

очиқлиги ва сифати масалаларига давлат томонидан алоҳида эътибор қаратилмоқда.   

Ҳозирги вақтда халқ таълими тизими умумий ўрта ва мактабдан ташқари таълимни ўз 

ичига олади. 2019 йил 1 апрель ҳолатига кўра Ўзбекистон Республикасида 9 691 та 

умумтаълим мактаблари (жумладан, айрим фанлар чуқурлаштириб ўқитиладиган 350 та 

давлат ихтисослаштирилган муассасалари) мавжуд. Умумтаълим мактабларидаги умумий 

ўқувчилар сони 5,8 миллионни ташкил қилади. Шунингдек, 86 та нодавлат таълим 

муассасасида 13,8 минг нафарга яқин ўқувчи таҳсил олади. Болаларнинг ижодий 

қобилияти ва иқтидорини ривожлантириш имкони яратилган мактабдан ташқари таълим 

муассасалари («Баркамол авлод» марказлари) фаолияти йўлга қўйилган. «Баркамол авлод» 

марказларида 5 540 та тўгарак ташкил этилган ва уларга 143 минг нафарга яқин болалар 

қамраб олинган. Республикамизда умумий ўрта таълим тизимида бошланғич касб-ҳунар 

таълими жорий этилган бўлиб, 51 турдаги ишчи касблар бўйича касб-ҳунар коллежлари 

ҳамда умумтаълим мактабларида 1 748 та ўқув-ишлаб чиқариш мажмуалари ташкил 

этилган. Халқ таълими тизимида жисмоний ёки психик ривожланишида нуқсони бўлган 

болалар учун 86 та ихтисослаштирилган мактаб ва 21 та мактаб-интернат мавжуд бўлиб, 

уларда 20 610 нафар бола таълим олмоқда. Шунингдек, жисмоний ёки психик 

ривожланишида нуқсони бўлган ва узоқ муддатли даволанишга муҳтож 13 437 нафар 

болалар уйда таълим олмоқда. Алоҳида шароитларда тарбиялаш ва таълим беришга 

муҳтож болаларнинг таълими 2 та ихтисослаштирилган ўқув-тарбия муассасасида амалга 

оширилмоқда. 19 та Меҳрибонлик уйи ва 3 та болалар шаҳарчасида 2 577 нафар етим 

ҳамда ота-она қарамоғидан маҳрум бўлган болалар тарбияланмоқда.   

Бугунги кунда мамлакатда масофавий меҳнат шаклларини ривожлантириш, таълим 

муассасалари битирувчилари ва ёшларнинг замонавий касб-ҳунар эгаллашлари учун 

шароитлар яратиш ҳамда қўллаб-қувватлаш, шунингдек, уларнинг ҳар томонлама етук 

малакали мутахассис бўлиб етишишларини таъминлаш мақсад қилинган.  Шунинг учун 

ҳам  президентимиз томонидан “Ўқувчи-ёшларни касб-ҳунарга тайёрлаш тизимини 

ривожлантириш бўйича қўшимча чора-тадбирлар тўғрисида”ги қарори лойиҳаси эълон 

қилиниб, ушбу лойиҳада Халқ таълими вазирлиги, Олий ва ўрта махсус таълим вазирлиги, 

Иқтисодий тараққиёт ва камбағалликни қисқартириш вазирлигининг умумий ўрта таълим 

муассасаларида ўқувчи ёшларни касб-ҳунарга тайёрлашнинг янги тизимини жорий этиш 

орқали  амалга оширилади. 

Қуйидагилар янги тизимни амалга оширишнинг асосий йўналишлари этиб 

белгиланади: 

 ички ва халқаро меҳнат бозорида рақобатбардош касбларга бўлган эҳтиёжни 

аниқлаш ва зарур малакавий кўникмаларни белгилаш; 

 умумий ўрта таълим муассасалари мутахассислари томонидан ўқувчиларни 7-

синфдан бошлаб касб-ҳунар эгаллаш ва Интернет тармоғи орқали хизматлар кўрсатиш 

(ишлар бажариш) йўли билан ўзини ўзи банд қилиш йўналишларига қизиқишларини 

аниқлаш ва бундай ўқувчиларнинг маълумотлари базасини яратиш; 

 касб-ҳунар эгаллаш ва фрилансингга қизиқиши юқори бўлган ўқувчилар 

маълумотлари базасини умумий ўрта таълим муассасалари битирувчилари бандлиги 

электрон базаси билан интеграция қилиш, онлайн мониторинг олиб борувчи ахборот 

тизимини яратиш; 

 умумий ўрта таълим муассасалари ўқувчиларининг касбий мойиллиги бўйича 

ўтказилган таҳлиллар асосида 9-синфдан сўнг келгусида аниқ ишчи касблар бўйича касб-

ҳунар мактабларида таълим олиши мумкин бўлган ўқувчилар ўртасида касбга 

йўналтириш ишларини олиб бориш; 

 Маҳалла ва оилани қўллаб-қувватлаш вазирлиги томонидан тасдиқланган 

рўйхатлар асосида кам таъминланган оилалар фарзандлари бўлган 10-синф ўқувчиларига 

уларнинг қонуний вакили розилиги асосида касб-ҳунар ва фрилансингга ўргатувчи барча 

давлат ва нодавлат ташкилотларда ўқиш харажатларини қопловчи ҳужжатлар (ваучерлар) 

бериш; 

 битирувчилар учун тегишли касблар бўйича ўқув режа ва дастурлар, амалиётлар 

ўташ тартиби, ўқув-методик қўлланмалар ишлаб чиқиш ва жорий этиш; 

 умумий ўрта таълим муассасалари ўқувчиларини касбга йўналтириш ишларини 

самарали шаклларини ишлаб чиқиш ва жорий этиш; 

 умумий ўрта таълим муассасаларининг 10–11-синф ўқувчиларига танлов фанлари 

йўналишидаги (вариатив) ўқув режа асосида касб-ҳунарга йўналтириш; 

 манфаатдор вазирлик ва идоралар, маҳаллий давлат ҳокимияти органлари билан 

биргаликда ҳамда тадбиркорлик субъектлари билан ҳамкорликда касб-ҳунар йўналишлари 

бўйича сертификатга эга умумий ўрта таълим муассасаларининг 11-синф 

битирувчиларини иш билан таъминлашга кўмаклашиш; 

 республика таълим ташкилотлари билан ҳамкорликда илғор хорижий тажриба 

асосида умумий ўрта таълим муассасалари битирувчи синф ўқувчиларини касб-ҳунарга 

йўналтирувчи ва ўргатувчи мутахассислар малакасини ошириш ва қайта тайёрлаш 

курсларини ташкил этиш. 

Белгиланишича,  иш  берувчилар ва ишга жойлашган ўқувчиларга  қуйидаги 

солиқлар миқдорлари 50 фоизга камайтирилади: 

касб-ҳунар сертификатига эга бўлган ўқувчилар ишга жойлашгандан биринчи йилда 

иш ҳақи кўринишида олган даромадлари учун – жисмоний шахслардан олинадиган 

даромад солиғи; 

касб-ҳунар сертификатига эга бўлган ўқувчиларни ишга қабул қилган тадбиркорлик 

субъектлари учун уч йил муддатга ушбу битирувчилар меҳнатига ҳақ тўлашга доир 

харажатларидан олинадиган ижтимоий солиқ миқдори. 

Халқ таълими вазирлиги Ёшлар ишлари агентлиги, Давлат активларини бошқариш 

агентлиги, Наманган вилояти ва Тошкент шаҳар ҳокимликлари билан биргаликда уч ой 

муддатда тажриба-синов тариқасида 2 та умумий ўрта таълим муассасаларининг 

фойдаланилмаётган ҳудудида мактаб битирувчилари учун Касбга тайёрлаш намунавий 

марказларини ташкил қилади. 

Бунда, мазкур марказлар тегишли мактаб битирувчиларини келажак касб-

ҳунарларига ўргатиш учун барча тегишли шарт-шароитлар яратилиши Ёшлар ишлари 

агентлигининг ушбу мақсадлар учун ажратилган маблағлари ҳисобига амалга оширилиши 

белгиланади. 

ХУЛОСА 

Хулоса қилиб айтганда, фуқаролик жамияти учун фуқаровийлик, фуқаровий онг ва 

фуқаровий фаоллик ўта муҳим аҳамият касб этади. Тараққиёт сари интилган ҳар қандай 

жамият учун инсон салоҳиятидан самарали фойдаланиш, инсоннинг ўзлигида, унинг 

қалбида табиий равишда мавжуд бўладиган ўзаро бирдамлик, саҳийлик, бағрикенглик каби 

қадриятларга доимо зарурат сезади ва уларни намоён бўлиши тадорикларини кўриб боради.  

